Mannagongd, tá løgtingsmál verða borin Løgtinginum

1. Uppskotið verður borið Umsiting Løgtingsins í undirskrivaðum líki, men uttan nummar. Eisini skal tað sendast í telduposti (uppdaterað/aksepterað) til logting@logting.fo. Eru skjøl við, skulu hesi eisini sendast í telduposti ella vísa til link.
2. Tá uppskotið er gjøgnumgingið í umsiting Løgtingsins, løgfrøðisliga og málsliga, fær viðkomandi ráð boð um møguligar rættingar, og hvat nummar málið fær, bæði við faxi og telduposti.


3. Um rættingar eru, má uppskotið skrivast undir av nýggjum.
4. Tá rættingar eru gjørdar, er tað umráðandi, at uppdatera/akseptera rættingar, so vit ikki koma í ta støðu, at gamlar orðingar koma fram, tá sjálv lógin skal prentast.
5. Nú er klárt at kopiera í 50 eintøkum á báðum síðum á holað pappír, uttan undirskrift. Berast umsiting Løgtingsins í seinasta lagi dagin fyri framløgudag, nú tingfundir í komandi tingsetu eru fyrrapart kl. 9.30.

6. Uppskotið skal síðan berast Løgtinginum og eisini sendast í telduposti av nýggjum, nú uppskotið hevur fingið eitt nummar og møguliga er vorðið rættað.
7. Viðurskiftini mótvegis Innlendismálaráðnum/Løgmansskrivstovuni mugu ráðini sjálvi taka sær av.

Freistir
Freist 8. mars
Uppskot til løgtingslógir, ríkislógartilmæli og uppskot til samtyktar skulu, fyri at verða viðgjørd áðrenn tingsetan endar, verða framløgd innan 8. mars, ella í øðrum orðum er seinasti framløgudagur 7. mars, um hetta ikki er ein sunnudagur. Tað merkir, at hesi uppskot skulu vera umsiting Løgtingsins í hendi 6 yrkadagar áðrenn. Dagurin, tá málið kemur okkum í hendi, telur ikki við, men tað ger framløgudagurin.

Dømi: Er 7. mars ein týsdag, so skal uppskotið vera okkum í hendi týsdagin frammanundan. Er 7. mars ein sunnudag, so má framløgan vera leygardag, og skal uppskotið tá vera okkum í hendi fríggjadagin eina viku frammanundan.

Freist 5. november – uppskot, sum skulu koma í gildi 1. januar

Uppskot til løgtingslógir, sum skulu fáa gildi 1. januar, skulu leggjast fram innan 5. november, ella í øðrum orðum er seinasti framløgudagur 4. november, um hetta ikki er ein sunnudagur. Sí annars omanfyri.
Ymiskar praktiskar upplýsingar

Tingárið gongur frá ólavsøku til ólavsøku. Tað merkir, at tingmálini í hesi tingsetuni hava nummar í 2007 heilt fram til ólavsøku 2008, tá nýtt tingár byrjar, og fáa málini tá eitt nummar í 2008.

Summi ráð brúka dagfesting í høgra hornið, onnur niðast í uppskotinum og summi báða staðni. Gott hevði verið, um hetta var eins hjá øllum, og tað besta hevði verið, um dagfestingin í ovasta høgra horni varð nýtt, har pláss eisini er fyri j.nr. og initialum, sum er ein fyrimunur at seta á, tí so vita vit, hvør hevur konsiperað. Summi ráð gera tað longu, men ikki øll.

Frumritið skal ikki vera á holaðum pappíri, men tað skulu avritini.

Um skjøl eru nevnd í uppskotinum, skulu hesi eisini standa á síðstu síðu í uppskotinum, t.d. soleiðis:

Hjáløgd skjøl:

Skjal 1: Ummæli frá

Skjal 2: Ummæli frá

Hesi skjøl skulu heftast við hvørt einstakt eintak.

Um orð, sum kunnu stavast á 2 ymiskar mátar, koma fyri í uppskotinum, skal sama stavseting nýtast gjøgnum alt uppskotið.

Viðvíkjandi kommaseting í setningum við § og stk, er at siga, at komma verður sett t.d. soleiðis: “Í § 3, stk. 2, 2. pkt verða orðini ……” – ella “Í § 3, stk. 2 verða orðini ……… “ - also einki komma til síðst uttan so, at setningurin natúrliga endar har.

Av tí at øll hesi mál seinni verða prentað í Løgtingstíðindum, er ynskiligt, at øll ráð brúka somu skrifttypur  - Times New Roman – stødd 12. Eisini er ynskiligt, at øll ráðini brúka somu skabelón – formular til lógaruppskot, tí tað er greiðast, tá uppskotið seinni skal avgreiðast sum løgtingslóg.

Umsiting Løgtingsins
29. juni 2007 

Thurid Debess

